
Pashyatu Vimale PakshiganAn

ಪಶ್ಯತು ವಿಮಲೇ ಪಕ್ಷಿಗಣಾನ್

ಪಶ್ಯತು ವಿಮಲೇ ಪಕ್ಷಿಗಣಾನ್ಮೃದುಲಸುಶೋಭನಪಕ್ಷಧರಾನ್ .

ಚಾತಕಸಾರಸಕಾಕಕಪೋತಮಯೂರಗಣಾ ಇಹ ನಂದಂತಿ .. 1..

ಗಾಯತಿ ಕೋಕಿಲಕೋ ರುಚಿರಂ ನೃತ್ಯತಿ ಬರ್ಹಿಣಃ .
ಸಕುತೂಹಲಮಿಹ ಪಶ್ಯತಿ ಸರ್ವಂ ಕಾ ಕಾ ಕುರ್ವನ್ ವಾಯಸಃ .. 2..
ಹರಿ ಓಂ! ಕಥಯತಿ ಕಾದಂಬೋ ಙೂಂ ಙೂಂ ವಿಲಪತಿ ದಾತ್ಯೂಹಃ .
ಟುಂ ಟುಂ ಶಬ್ದಂ ಕೃತ್ವಾ ಗಚ್ಛತಿ ದಾರ್ವಾಘಾಟೋ ರುಚಿರಾಂಗಃ .. 3..
ಗಚ್ಛತಿ ಕುಹರಂ ಕಂಜನಃ ಪೃಚ್ಛತಿ ಕುಶಲಂ ಖಂಜನಃ .
ಕಂಪಿತಶೀರ್ಷಶರಾರಿರ್ಗಚ್ಛತಿ ಕ್ವಾ ಕ್ವಾ ಕುರ್ವನ್ ಕಾಸಾರಂ .. 4..

ಧ್ಯಾನಂ ಕುರುತೇ ಬಕರಾಜೋ ಮೌನಂ ಭಜತೇ ಶುಕರಾಜಃ .
ಗಗನಂ ಪ್ರತಿ ಗತಿವೇಗಂ ಕುರ್ವನ್ ಡಯತೇ ಗರುಡಃ ಖಗರಾಜಃ .. 5..
ಸರಸಿ ಸರತಿ ಖಲು ಸಾರಸೋ ಮನಸಿ ವಸತಿ ಕಿಲ ಸಾರಂಗೀ .

ಉಷಸಿ ವಿಹಾಯಸಿ ಸಖಿಜನಸಹಿತಾ ವಿವಿಧವಿಹಂಗಾ ವಿಹರಂತಿ .. 6..

ಕೇಚನ ಮಧುರಂ ವಿಲಪಂತಿ ಹ್ಯನ್ಯೇ ನಿತರಾಂ ವಿಲಸಂತಿ .

ಕಲಪಿಲಕಲಕಲಬಹುವಿಧನಿನದೈಃ ತೋಷಿತಮಿತ್ಥಂ ಮಮ ಚಿತ್ತಂ .. 7..

- ರಣಜಿತ ವರ್ಮಾ

